
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESAVE  ANKIMORE NR. 21 TË  PARTISE LËVIZJA SOCIALISTE PËR INTEGRIM DHE  NR. 14 TE PARTISE POPULLORE KRISTIANDEMOKRATE E SHQIPËRISË, ME OBJEKT TË PËRBASHKËT “NDRYSHIMIN E VENDIMIT TË KQZ NR. 666, DATË 03.07.2013 “PËR NXJERRJEN E REZULTATIT TË VOTIMIT NË ZONËN ZGJEDHORE QARKU KUKËS”
Komisioni Qendror i Zgjedhjeve në mbledhjen e datës 15.07.2013, me pjesëmarrjen e:

     Lefterije        Lleshi (Luzi) -            Kryetare

     Hysen           OSMANAJ -                Antar

     Klement        ZGURI -                    Antar

     Vera             SHTJEFNI -                Antare

Shqyrtoi çështjen me 

Kërkues 1:
          Partia Lëvizja Socialiste për Integrim.
Kërkues 2:

Partia Popullore Kristiandemokrate e Shqipërisë.
Pale e interesuar:
Partia Socialiste e  Shqipërisë, përfaqësuar nga Z. Genci Gjoncaj dhe Eridian Saliani


Partia Demokratike përfaqësuar nga z. Niazi Kosovrasti dhe z. Ivi Kaso.
Objekt: 
Shqyrtimi i kërkesës ankimore nr.21 regj të Partisë Lëvizja Socialsite për Integrim dhe kërkesës ankimore nr.14 regj të Partisë Popullore Kristiandemokrate me objket të përbashkët kundërshtimin e vendimit të KQZ-së, nr.666, datë 03.07.2013 “Për nxjerrjen e rezultatit të votimit për zonën zgjedhore Qarku Kukës
Bazë Ligjore: 
Neni 124, e në vijim të ligjit Nr. 10019, datë 29.12.2008 “Kodi Zgjedhor i Republikës së Shqipërisë” të ndryshuar.
Komisioni Qendror i Zgjedhjeve, pasi shqyrtoi dokumentacionin e paraqitur dhe dëgjoi diskutimet  e të pranishmëve:

V Ë R E N
Me shkresën nr. 5923 prot., datë 08.07.2013 drejtuar Komisionit Qendror të Zgjedhjeve,  Partia Popullore Kristiandemokrate ka paraqitur kërkesën ankimore nr. 14 me objekt :

Kukës Kundërshtimin dhe ndryshimin e vendimit të KQZ-së nr. 666, 03.07.2013 “Për nxjerrjen e rezultatit të votimit të zonës zgjedhore Qarku Kukës.
Kundërshtimi i Vendimit të ndërmjetëm nr. 114, datë 25.06.2013, të KZAZ nr.9, “Për miratimin e tabelës përmbledhëse te rezultatit të ZAZ nr. 9”;
Kundërshtimi i vendimit të ndërmjetëm nr.1, datë 25.06.2013 të KZAZ Nr. 10 “Për miratimin e tabelës përmbledhëse të rezultatit të ZAZ nr.10”;
Kundërshtimi i vendimit të ndërmjetëm nr.20, datë 27.06.2013 të KZAZ Nr. 11 Për miratimin e tabelës përmbledhëse të rezultatit të ZAZ nr.11;

Rinumërimin e kampionëve të fletëve të votimit të zonës zgjedhore Qarku Kukës. 
Me shkresën nr. 5936 prot., datë 08.07.2013 drejtuar Komisionit Qendror të Zgjedhjeve, Partia Lëvizja Socialiste për Integrim, ka paraqitur kërkesën ankimore nr. 21 me objekt: 
Kundërshtimin dhe ndryshimin e vendimit të KQZ-së nr. 666, 03.07.2013 “Për nxjerrjen e rezultatit të votimit të zonës zgjedhore Qarku Kukës.
Kundërshtimi i Vendimit të ndërmjetëm nr. 114, datë 25.06.2013, të KZAZ nr. 9, “Për miratimin e tabelës përmbledhëse të rezultatit të ZAZ nr. 9” :

Rinumërimin dhe rivlerësimi i fletëve të votimit të QV nr. 0524, QV 0445, QV 0465, QV 0462, QV 0454, QV 0446, QV 0441, QV 0473, QV 0504, QV 0442, QV 0455, QV 0447, 0443, QV 0518 dhe QV 0444.
Në mbledhjen e datës 15.07.2013, ora 10:00, me rend dite: “Shqyrtimin e kërkesës ankimore nr. 21 regj të Partise Lëvizja Socialiste për Integrim dhe nr. 14 regj Partisë Popullore Kristiandemokrate e Shqipërisë”, KQZ, bazuar ne nenin 132 te  ligjit Nr. 10019, datë 29.12.2008 “Kodi Zgjedhor i Republikës së Shqipërisë” duke vlerësuar se kërkesat ankimore të sipërpërmenura janë paraqituar nga subjekte zgjedhore të ndryshme por kundër të njëjtit vendim të KQZ-së, vendosi bashkimin e kerkesave ankimore dhe shqyrtimin e tyre bashkarisht në seancë publike. 
Komisioni Qendror i Zgjedhjeve, në përputhje me nenet 134 e vijues të Kodit Zgjedhor, në seancën plenare të datës 15.07.2013, ora 10:00, zhvilloi shqyrtimin administrativ të kërkesave ankimore nr.21 regj. dhe nr. 14 rregj, sipas objekteve  sipërcituar.  

KQZ, pasi verifikoi pjesëmarrjen e ankuesve, mori në shqyrtim kërkesat e Partisë Socialiste dhe Partisë Demokratike, depozituar në Komisionin Qendror të Zgjedhjeve për të marrë pjesë në shqyrtim administrativ të ankimeve nr.21 dhe nr. 14, si palë të interesuara, dhe pasi i çmoi këto kërkesa në përputhje me kriteret e nenit 133, pika 1, 2 dhe 3, të ligjit Nr. 10019 datë 29.12.2008, “Kodi Zgjedhor i Republikës së Shqipërisë” të ndryshuar, vendosi pranimin e subjekteve zgjedhore, PS dhe PD, si palë të interesuara në këtë proces. 

Ankuesi Partia Lëvizja Socialiste për Integrim përpara se palët të paraqitnin pretendimet e tyre parashtroi kërkesën paraprake në lidhje me vlefshmërinë e mbledhjes së KQZ për shqyrtimin e kërkesave ankimore. Sipas ankuesit, mbledhja e KQZ-së për shqyrtimin e kërkesave ankimore nuk është e vlefshme kur të pranishëm janë vetëm 4 anëtar të saj. Sipas nenit 22, pika 5 të Kodit Zgjedhor, mbledhjet e KQZ-së janë të vlefshme kur marrin pjesë jo më pak se katër anëtar të saj me përjashtim të rastit kur kërkohet shumicë e cilësuar për marrjen e vendimit, sipas nenit 24 të këtij Kodi. Sipas nenit 24, pika 1, gërma b konsiderohen të miratuara, kur votojnë “pro” jo më pak se 5 anëtar të KQZ-së vendimet lidhur me pranimin e ankimit kundër vendimit për miratimin e tabelës përmbledhëse për rezultatin e zgjedhjeve të zonës zgjedhore, sipas nenit 123 të këtij Kodi dhe vendimet lidhur me ankimet kundër vendimeve të KZAZ-ve për rezultatin e zgjedhjeve për qeverisjen vendore.

Sipas dispozitave të sipërpërmendura sipas ankuesit mbledhja e KQZ në këtë rast është e pavlefshme.

Pala e interesuar Partia Demokratike prapësoi pretendimin e ankuesit me arsyetimin se KQZ është duke shqyrtuar kërkesat ankimore dhe në mbështetje të nenit 22, pika 5 dhe nenit 24 të Kodit Zgjedhor ky nuk është nga rastet e cila kërkon shumicë të cilësuar. Shumicë të cilësuar kërkon vetëm vendimi për pranimin e ankimit kundër vendimit për miratimin e tabelës përmbledhëse të rezultatit të zonës zgjedhore përkatëse. Sipas palës së interesuar PD pretendimi ankuesit nuk qëndron. KQZ ka të drejtë të shyrtojë ankimet duke patur të pranishëm 4 anëtar të saj.
KQZ në përfundim të diskutimit të palës ankuese dhe të palës së interesuar konstaton se KQZ është duke shqyrtuar kërkesat ankimore nr. 21 dhe nr. 14 përkatësisht nga subjektet Partia Lëvizja Socialiste për Integrim dhe Partia Popullore Kristiandemokrate e Shqipërisë me objekt të përbashkët kundërshtimi i vendimit të KQZ-së nr. 666, datë 03.07.2013 “Për nxjerrjen e rezultatit të votimit për zonë Zgjedhore Qarku Kukës” Shqyrtimi i ankimeve në lidhje me kundërshtimin e vendimeve të KQZ-së për nxjerrjen e rezultatit të zonës zgjedhore nuk parashikohet nga nenin 24 i Kodit Zgjedhor si rast i cili kërkon votimin “pro” në cdo rast të 5 anëtarëve të tij. 

KQZ pas shqyrtimit të kërkesave ankimore në bazë të nenit 143 të Kodit Zgjedhor vendos sipas rastit:

· Pushimin e shqyrtimit;
· Shpalljen e zgjedhjeve të pavlefshsme në një apo disa qëndra votimi;
· Lënien ne fuqi të vendimit të KQZ-së sipas nenit 123 të Kodit Zgjedhor;
· Ndryshimin e vendimit të KQZ-së sipas nenit 123 të Kodit Zgjedhor etj.
Sipas dispozitave të sipërcituara rezulton se pranimi i ankimit kundër vendimit të KQZ-së për miratimin e tabelës përmbledhëse të rezultatit për zonën zgjedhore është një nga disa llojet e vendimit që merr KQZ-ja pas shqyrtimit të ankimeve zgjedhore. Fakti se vëtëm një prej llojeve të vendimeve që mërr KQZ, pas shqyrtimit të ankimeve zgjedhore kërkon një shumicë të cilësuar prej 5 votash, kjo nuk kushtezon dhe zhvillimin e mbledhjes së KQZ-së me pjesëmarrjen e 5 anëtrëve të pranishëm. Në këtë rast KQZ ka të drejtë e parashikuar nga neni 22 për të zhvilluar mbledhjen  për shqyrtimin e ankimeve dhe më pas të marrë vendimin përkatës.
Në mbështetje të nenit 124 të Kodit Zgjedhor, Kundër vendimit të KQZ për nxjerrjen e rezultatit në zonën zgjedhore subjektet zgjedhore duhet të ushtrojnë të drejtën e ankimit administrativë, duke kundërshtuan vendimin për nxjerrjen e rezultatit të votimit në zonën zgjedhore qarku Kukës, po përseri në KQZ. Neni 137, pika 3 i Kodit të Procedurave Administrative parashikon se ne parim, palet e interesuara mund t'i drejtohen gjykates vetem pasi te kene ezauruar rekursin administrativ. Në bazë të dispozitës së sipërcituar, në rast se KQZ nuk shqyrton kërkesat ankimore u mohon të drejtën e ankimit administrativ subjekteve të interesuar.  

Në këto kushte kërkesa paraprake e ankuesit Partia Lëvizja Socialsite për Integrim është e pambështetur në ligj dhe në këto kushte nuk pranohet nga KQZ.

Në përfundim të shqyrtimit të kërkesave paraprake KQZ ftoi palët të paraqesin pretendimet e tyre.

Pala ankuese, Partia Lëvizja Socialiste për Integrim e përfaqesuar në seance nga z. Ilirjan Muho përfaqësues në KQZ i kësaj partie, duke i qëndruar pretendimit se mbledhja e KQZ-së nuk është e vlefshme në seancën plenare do të qëndroj pasiv dhe i ngelet pretendimeve të paraqitura në kërkesën ankimore. Sipas kërkesës ankimore nr. 21 ankuesi i kërkon KQZ-së që të ndryshojë vendimin nr. 114, datë 25.06.2013 të KZAZ-së nr. 09 “Për miratimin e tabelës përmbledhëse të rezultatit për ZAZ-ne nr. 9”  dhe rinumërimin e votave në kutitë e votimit të QV nr. 0524, QV 0445, QV 0465, QV 0462, QV 0454, QV 0446, QV 0441, QV 0473, QV 0504, QV 0442, QV 0455, QV 0447, 0443, QV 0518 dhe QV 0444.

Ndryshimin e vendimit të KQZ-së nr.666, datë 03.07.2013 të KQZ-së dhe përfshirjen e rezultatit të rinumërimit të votave në Tabelën Përmbledhëse të rezultatit të zonës zgjedhore të  Qarku Kukës.

Sipas ankuesit LSI Koalicioni  “Aleanca për punësim, mirëqenie dhe integrim” ka marrë më pak vota sa janë paqyruar në tabelat e rezultatit për këto 15 QV.

Pretendimet e tyre ankuesi i mbështet në faktin se gjatë këqyrjes së pamjeve filmike të numërimit të votave në ZAZ nr.9 rezulton se rezultati i votimit të pesëmbëdhjetë qendrave të votimit sipërpërmendura është i ndryshëm nga rezultati i pasqyruar nga grupet e numërimit në tabelën e rezultatit të këtyre QV-ve.

Ankuesi Partia Lëvizja Socialiste për Integrim i qëndron kërkesës së paraqitur në ankim për administrimin e provave, Librin e Protokollit të Mbledhjeve të KZAZ-së nr. 9, Procesverbalin e Konstatimit, tabelat e rezultateve dhe materialet filmike të nxjerra gjatë numërimit të votave të 15 qendrave te votimit që ankimohen.

Pala ankuese Partia Popullore Kristiandemokrate, e ftuar në seancë nga Kryetari i KQZ, për të dhënë shpjegime rreth kërkimit të paraqitur, parashtroi se:

KQZ duhet të ndryshojë vendimin e katër KZAZ-ve të Zonës Zgjedhore Qarku Kukës, për miratimin e tabelave përmbledhëse të ZAZ-ve, përkatësisht vendimin nr. 114, datë 25.06.2013, vendimin nr.1, datë 25.06.2013,të KZAZ-së nr. 10, vendimin nr. 20, datë 26.06.2013 të KZAZ-së nr. 11 si dhe numërimin me kampione të disa kutive të votimit të Zonës Zgejdhore Qarku Kukës.

Sipas ankuesit Partia Popullore Kristiandemokrate, votat në zonën zgjedhore Qarku Kukës janë përvetësuar nga partitë e mëdha të cilat kanë anëtarë në komisionet zgjedhore dhe në grupet e numërimit.

Pretendimet e tyre ankuesi i mbështet në faktin se vëzhguesit e këtij subjekti zgjedhor nuk janë akredituar nga KZAZ-të, pra vëzhguesit nuk kanë qënë të pranishëm në VNV gjatë procesit të numërimit të votave në këto ZAZ. Në këto kushte ankuesi pretendon se rezultati i pasqyruar në tabelat e rezultatit të QV-ve të këtyre ZAZ-ve nuk pasqyron rezultatin real të dalë nga numërimi i votave.

Ankuesi Partia Popullore Kristiandemokrate nuk kërkon administrim të provave, pasi sipas tyre nuk kanë patur mundësi të njihen me dokumentacionin zgjedhor dhe këtë dokumentacion KQZ e administron vete dhe mund ta shqyrtoi. 
Pas paraqitjes së pretendimeve të palëve, për nevoja të hetimit administrativ, Komisioni Qendror i Zgjedhjeve vendosi të administrojë si prova Librin e Protokollit të Mbledhjeve, Proces-Verbalet e Konstatimit, të KZAZ nr. 09, KZAZ nr. 10, KZAZ nr. 11 KZAZ nr. 22. 
Nga hetimi rezultoi se në dokumentacionin zgjedhor të administruar në cilësinë e provës për sa i përket pretendimit të palëve ankuese, për rinumërimin e votave në kutitë e votimit të QV nr. 0524, QV 0445, QV 0465, QV 0462, QV 0454, QV 0446, QV 0441, QV 0473, QV 0504, QV 0442, QV 0455, QV 0447, 0443, QV 0518 dhe QV 0444, dhe numërimin e votave më kampione nuk gjendeshin prova dhe indicie të mjaftueshme që KQZ të hetonte më tej. Nga këqyrja e dokumentacionit rezulton se asnjë prej anëreve të KZAZ-së apo anëtarët e Grupeve të Numërimit nuk kanë pasqyruar asnjë vërejtje  në dokumentacion zgjedhor si Libri i Protokollit të Mbledhjes, Procesverbal Konstatimi Tabelat e Rezultatit të KZAZ-së dhe Grupeve të Numërimit. 

KQZ e gjeti të pambështetur në prova edhe në ligj kërkesën e Partisë Lëvizja Sicialiste për Integrim për rinumërim dhe rivlerësim, në mbështeje të nenit 138 të Kodit Zgjedhor,  duhet të mbështetet në prova të cilat pasqyrojnë se gjatë procesit të numërimit dhe vlerësimit të votave sipas përcaktimeve të nenit 116, 116/1, 118 119 të Kodit Zgjedhor ka patur shkelje të konstatuar për numërim jo të saktë të votave për çdo subjeket zgjedhor, ose gjatë vlerësimit të votave ka patur kundërshtim nga ndonjë prej anëtarëve të grupeve të numërimit apo vëzhguesve të subjekteve zgjedhore. Po sipas procedurave të përcaktuara në nenin 116, pika 7 dhe 118 të Kodit zgjedhor këto kontestime duhet të pasqyrohen në dokumentacionin zgjedhor si kundër është Procesverbali i Konstatimit dhe Libri i Protokolit të mbledhjeve të KZAZ-së. Në këtë rast, votat e kontestuara, në mbështetje të nenit 118 të Kodit Zgjedhor, duhet të futen në zarfin e fletëve të votimit të kontestuara. Nga verifikimi i dokumentacionit zgjedhor të administruar si provë në hetimin administrativ,  rezultoi se nuk ka prova të mjaftueshme të cilat  shërbejnë si shkak për thellimin e hetimit administrativ dhe rinumërimin dhe rivlerësimin e votave në kutin e votimit të QV nr. 0524, QV 0445, QV 0465, QV 0462, QV 0454, QV 0446, QV 0441, QV 0473, QV 0504, QV 0442, QV 0455, QV 0447, 0443, QV 0518 dhe QV 0444, të Zonës Zgjedhore Qarku Kukës. 
Në këto kushte kërkesa e palës ankuese, Partisë Lëvizja Socialiste për Integrim,  për rinumërim dhe rivlerësim të votave të të QV nr. 0524, QV 0445, QV 0465, QV 0462, QV 0454, QV 0446, QV 0441, QV 0473, QV 0504, QV 0442, QV 0455, QV 0447, 0443, QV 0518 dhe QV 0444, ndryshimin e vendimit nr.114, datë 25.06.2013 të KZAZ-së nr. 09 dhe ndryshimin e vendimit të KQZ-së nr.666, datë 03.07.2013,  duhet rrëzuar si e pambështetur në prova dhe në ligj.  
Gjithashtu nga shqyrtimi i dokumentacionit zgjedhor të administruar, bazuar në arsyetimin e sipërpërmendur kërkesa e paraqitur nga Partia Popullore Kristiandemokrate për numërimin me kampione të votave të disa qendrave të votimit, Ndryshimin e vendimeve të KZAZ-nr.09, KZAZ-së nr.10, KZAZ-së nr. 11 Për miratimin e tabelës përmbledhesë të rezultatit të këtyre ZAZ-ve dhe ndryshimin e vendimit  KQZ KQZ-së nr.666, datë 03.07.2013,  duhet rrëzuar si e pambështetur në prova dhe në ligj.  

PËR KËTO ARSYE

Komisioni Qendror i Zgjedhjeve, për gjithë sa më sipër,  mbështetur në nenin 21, pika 1, nenin 124, 132, nenin 143, pika 1, gërma d,  të ligjit nr. 10019, datë 29.12.2008 “Kodi Zgjedhor i Republikës së Shqipërisë” të ndryshuar,
V E N D 0 S I:

1. Rrëzimin e kërkesës ankimore nr.14, të subjektit zgjedhor Partia Popullore Kristiandemokrate e Shqipërisë.
2. Rrëzimin e kërkesës ankimore nr.21, të subjektit zgjedhor Partia Lëvizja Socialiste për Integrim.
3. Lënien në fuqi të vendimit të KQZ-së nr. 666, datë 03.07.2013 “Për nxjerrjen e rezultatit të votimit për Zonën Zgjedhore Qarku Kukës.
Ky vendim hyn në fuqi menjëherë.

Kundёr kёtij vendimi mund tё bёhet ankim nё Kolegjin Zgjedhor, pranё Gjykatës   sё Apelit      Tiranё, brenda 5 ditёve nga shpallja e tij.
    Lefterije           LLESHI (LUZI) -                  Kryetare
    Hysen              OSMANAJ -                           Antar

    Klement           ZGURI -                                Antar

    Vera                 SHTJEFNI -                           Antare

